
FAMILJAN, SUM

Birgir Kruse

Familjan, sum ikki riggar, dys-
funktionella familjan, er evnid i
harmleikinum Elektra & Tjédpalli
Fgroya. Abstrakt og t6 einfalt.

Fra fgroyskum leikum i fjgr, bodar
Tjédpallurin n fra, at tey hava leitad
til vggguna hja leiklistini. Til griksku
tragediuna Elektra.

- Mpgguliga kunnu vit skilja
natidina gjggnum fortidina, sigur
Jenny C. Petersen i forordunum i
sngggu prentadu skranni, sum eisini
visur okkum torskildu ettina hja
Elektru og alt tad, sum er farid fram,
ta spgan tekur vid.

Frumsyning var leygarkvgldid og
eg sa leikin sunnukvgldid kl 18.

Leikararnir og teknin

Leikurin Elektra verdur borin i felag
av gllum leikarunum, har tgknin ikki
er hin minsti.

Hgvudsleikari sum Elektra, id
syrgir dripna papan, er Gunnva
Zacharisen, sum er lagmeelt, fridarlig
og syrgin, héast hon brennur eftir
hevnd.

Ta ein lgta er farin er reeddarlegan
g6d, men eftir Hans Térgard, sum er
fyrstur & pallin, skalt ta kyta teg at
hoyra Gunnva. Ikki minst t4 krim
hevur rakt landid og fleiri f6lk aftan-
fyri meg hostadu um kapp tann fyrsta
halva timan, og td hostaherindini
voru av, for ein at opna en pakka
vid Lickerol og lat hann ganga runt
millum vinfélkini. Nakad sum ta
vit eru i biograf og grannin parta
skal arbeida seg & botn i einum
popkornkassa. T4 er avbjédingin stér
at resitera stéran skaldskap av palli.
Men eftir hesa dragvu lgtu vid érégv,
funnu eisini 4skodararnir sitt plass i
lj6drtminum. Ikki eitt kis, uttan tag,
sum sagt vard av pallinum.

Hans Térgard briljerar vid gédu
og malrettadu re¢ddini, hesuferd
baedi sum madur og kvinna. Fyrst
sum hin hevndarsgkjandi ungling-
in Orestes, og sidan sum djevulska
mamman Klytaimeistra, sum var i
flottasta binanum hja danska Jan de
Neergaard (f.1954). Hann gjgrdi eisini
ta elegant einfgldu pallmyndina vid
gjggnumlystum téverki, abstraktum
mynstrum og trimum kassum, id véru
altar, pallur og trappa, sum saman
vid ljésinum hja Turpin N. Djurhuus
(£.1979) skaptu ein meditativan ram-
klang.

I minum huga véru hesi baedi
hgvudsleikararnir, 1j6sid og
pallmyndin. Ljésid tyktist meer
serstakliga hugtakandi ta Beinta

Clothier sum koér og frasigari rann
aftanfyri tjaldid, elt av einum litlum
hvgssum profilljési. Ein meistarlig
visualisering.

Danski Joachim Holbek (f.1957)
hevdi gjgrt ljédmyndirnar og
ténleikin, sum Beinta Clothier loftadi
sum ein altj6da musicalstjgrna.
Hon glidur lett og elegant inn og
ut ur leiklutunum vid uppsettum
nattklubbahari og mikrofon i hondini.

Hjalmar Dam er baed fadirdreparin
Aigistos og frasigandi teenarin. { mun
til hgvudsleikaran er hann hard-
meeltur og avgjgrdur i rgéddini, sum
undirstrikar Elektru og hennara
stgdu, id hevur snys og higst sum
aminnandi ljédsignatur.

Durita Dahl Andreassen er
uppofrandi og fyrigevandi syst-
urin Krysotemis, sum er hin einasti
lj6stkleeddi leikarin, id hon sjalv
hevur lyst sum eina Kristusmynd. Og
so hevur hon eitt so klassiskt grikskt
andlitsbra, at eg fai hug at arbeida
vid typecasting. Heldur ikki er hon
6lik Kristin Scott Thomas, sum er
kend fyri just Elektraleiklutin. Ein
tragediuklassikari er hon, sum eg
ofast havi saed i skemtileikum.

At vera i familju

A heimasiduni hja Tjédpallinum sigur
danski leikstjéorin, Kim Dambaek
(f1957), at um vit klara at vera saman
vid okkara familju, ja, so vita vit eina
ragvu, og eru naestan fgr fyri at vera
saman vid hvgrjum sum helst i heimi-
num.

- Ti vit vita ¢ll, hvussu tad er, at
royna at faa alt at hanga saman i
gerandisdegnum, vid baedi neeru
og fjaru familjuna; og hetta er
ein partur av ti, id leikurin er um:
Familjusambond. Og i Fgroyum vita
tit négv, um at vera teett knytt at
familjuni, sigur leikstjoérin.

Elektra er vid gdrum ordum ein
gloypibiti hja gllum teim sjalvbodnu
felagsskapum og professionellu
salarfrgdingum, id veita illa virkandi
familjum eitt vidgerdartilbod. Ikki
bara i fjarum krigsraktum gkjum vid
etniskari reinsan, men eisini okkara
millum td familjubond av onkrari
orsgk eru farin i sor og partarnir vilja
mgtast aftur.

1 somata er hetta eitt titferdarmal
av heilt terapeutiskum slag.

- Spgan um Elektru, Krysotemis og
Orestes sigur fra um afturvendandi
hevndarhugin, id ikki fgrir annad vid
seer enn 6eydnu og sorg. Allir partar
verja sina st@du, men eingin dugir
at tosa saman, sigur Kim Dambaek i
skranni, t4 hann undir yvirskriftini

"Mytur - skapanarsggur, id gera at
vit skilja okkum sjalvi betur” tekur
saman um leikin.

Framir marknadarfering

Eins og vid Havfrunni hja Jéanesi
Nielsen i fjgr, er tad eydnast framur
veel hja Allani Dalsgard undir navni-
num Savna at marknadarfgra leikin.
I fjgr fann hann uppa at brika baedi
hurdaopini 4 gamla Meiarinum ut
moéti Térsggtu at seta plakatir i. NG
fer hann eitt stig longur og brikar
vindeyguni & tridju haedd & gamla
Fgroya Banka Ut méti Steinattni,
sum var tad & Piccadilly Circus i
London ella Times Square i New York.
Nyskapandi, vakurt og informativt -
og sj6énligt sum aldri adur.

Tragiska familjan

Tad er grikski Sofokles (496 f.Kr.-406
fKr), id hevur skrivad tragediuna
um mest tragisku familju i allari bék-
mentasgguni umleid 420 fyri okkara
tidarrokning. Sofokles sigst hava
skrivad fleiri enn hundrad adrar leikir,
men bara sjey eru vardveittir.

Tveir av teimum eru um Oidipus,
og umframt aktuella leikin Elektra,
telja vit eisini Antigone, sum Axel
Térgard umsetti 1 1989 til framfgrslu
i Nordurlandahtsinum. NG hevur
Hans Toérgard umsett Elektra
eftir nytydingini hja irska Frank
McGuinness (f.1953), sum kom tt 11997
undir heitinum Sophocles’ Electra.

Ta hgvdu beiskar hendingar
ar londum, sum ikki véru so
6gvuliga langt burturi fra okkum,
fylt midlarnar vid bléddryppandi
myndum og drapuligum sggum i
négv ar. Eftir ummeelum at dgma,
td leikurin hja McGuinness vard
frumsyndur 4 Chichester Festival
Theatre hetta sama arid, hevdi ser-
liga stpdan & Balkan, har grannar
voru i etniskum stridi, négv at tyda i
fatanini og uppsetingini av klassiska
grikska harmleikinum. Leikurin vard
tikin upp aftur & the Old Vic i London
i2014.

Og er dhugi at lesa gomul skjgl &
netinum hja Spvnum Landsins, finst
ein hondskrivada uppskrift fra N.
Lang Nilsen 11768, sum & titulbladnum
ber heitid Electra, tragedie af Sopho-
cles.

Elektra varar 85 minuttir, er uttan
stedg og verdur syndur & Tjédpalli
Fgroya i mentanarggtuni i Havn
hvert kvgld kl 19:30, leygarkveld og
sunnukveld t6 kl 18:00.

Elektra - eitt ttferdarmdl av heilt
terapeutiskum slag!

Fyra stjgrnur av fimm

Gunnva Zachariassen i leiklutinum sum Elektra

Hans Térgard er leiklutinum sum

mamman, og sonurin Orestes




